
PWYLLGOR RHANBARTH CANOLBARTH Y CYNULLIAD CENEDLAETHOL CYFARFOD 
CYHOEDDUS

DYDD GWENER, 2 TACHWEDD 2001

Cyflwyniad ar ran Cyngor Sir Ceredigion 

gan Mr A P Davies, Cyfarwyddwr y Gwasanaethau Cymdeithasol 

Mae’r papur hwn yn amlinellu rhai o’r materion sy’n wynebu pobl hn yng Ngheredigion o safbwynt 
yr Awdurdod Lleol, ac mae wedi ei lunio o ran y meysydd a amlygir yn y llythyr o wahoddiad a 
gafwyd gan y Cynulliad Cenedlaethol.

Y prif broblemau sy’n wynebu pobl hn yng Ngheredigion 

Mae Ceredigion yn sir wledig sy’n ymgorffori ardal ddaearyddol helaeth gyda Bae Ceredigion yn ffin 
iddi yn y gorllewin a Siroedd Gwynedd a Phowys yn y dwyrain. Mae’n ymestyn am ryw 50 milltir o 
Afon Dyfi yn y gogledd hyd at Afon Teifi yn y de, a honno yw’r ffin gyda Sir Gaerfyrddin a Sir 
Benfro. Mae teithio’n anodd a chludiant cyhoeddus yn brin.

Poblogaeth Geredigion o 71,700 yw’r drydedd leiaf o blith holl Awdurdodau Cymru ac fe’i 
nodweddir gan ddwysedd poblogaeth isel ac mae rhagor na hanner y boblogaeth yn byw mewn 
cymunedau o lai na 1,000 o bobl neu’r tu allan i’r aneddleoedd diffiniedig. Mae allfudo mawr yn yr 
oedrannau iau ond rhagwelir y bydd y boblogaeth yn cynyddu oherwydd lefelau mewnfudo uchel. 
Fe allai dinasyddion dros 65 mlwydd oed fod yn ddau draean o boblogaeth y Sir erbyn 2020.

 

Mae gan Geredigion y canran isaf o rai dan 18 yng Nghymru a’r boblogaeth dros 85, sef y rhai sydd 
fwyaf tebygol o fod ag arnynt angen gofal cymdeithasol, yw’r drydedd uchaf yng Nghymru. Y 
boblogaeth sy’n 75 mlwydd oed a throsodd yw’r bedwaredd uchaf yng Nghymru. Mae gan 
Geredigion y canran uchaf yng Nghymru o bobl dros 75 sy’n byw ar eu pennau eu hunain neu gyda 



rhywun arall dros 75. Mae tua thraean o’r bobl hn yn byw ar eu pennau eu hunain. Mae’r cyfraddau 
difreinedd cyffredinol yn cymharu’n ffafriol gydag Awdurdodau eraill yng Nghymru, er y gall hyn gelu 
pocedi ynysig o ddifreinedd garw. Mae’r goblygiadau ar gyfer pobl hn o ran teimlo’n ynysig ac yn 
unig a chael mynediad at wasanaethau’n amlwg.

Teimlir y dylid rhoi mwy o sylw i faterion sy’n ymwneud â chefnogi pobl hn mewn ardaloedd gwledig 
lle mae’r boblogaeth yn denau. Hefyd mae angen cydnabod y cymhlethdod a’r gost ychwanegol o 
ddatblygu a chynnal gwasanaethau i gefnogi pobl hn mewn ardaloedd gwledig. O blith yr 
Awdurdodau Lleol eraill gyda phoblogaeth debyg, gan Geredigion y mae’r arwynebedd tir mwyaf o 
bell ffordd, ond hi sy’n cael y canran lleiaf o grantiau a chyllid yn ôl fformwla’r Asesiad Gwariant 
Safonol (AGS). Nid yw’r symudiad oddi wrth ddangosyddion poblogaeth cyffredinol tuag at roddi 
mwy o bwys ar ddangosyddion sy’n ymwneud ag anhwylderau cyfyngol a difreinedd yn cydnabod y 
costau a achosir i Awdurdodau Lleol o ran cynorthwyo pobl hn, yn enwedig rhai oedrannus iawn 
(75 a 85+) i fyw mor annibynnol ag sy’n bosib, cyn hired ag sy’n bosib trwy ddarparu gwasanaethau 
cartref llai dwys. Teimlir bod angen cymryd camau positif i ymdrin â’r materion a’r anawsterau 
neilltuol sy’n wynebu pobl hn sy’n byw mewn ardaloedd gwledig.

 

 

 

Sut y dylai Cynulliad Cenedlaethol Cymru hybu a chefnogi pobl i heneiddio mewn modd 
iachus a gweithgar 

Mae’r Awdurdod Lleol yn croesawu menter y Cynulliad Cenedlaethol yngln â datblygu 
Strategaethau Cymunedol a rôl Awdurdodau Lleol mewn arweinyddiaeth gymunedol o ran hybu 
Iechyd a Lles ei ddinasyddion. Hefyd mae’r newidiadau arfaethedig i’r Gwasanaeth Iechyd a 
amlinellir yng Nghynllun y GIG ar gyfer Cymru wedi hybu cydberthynas waith agosach rhwng yr 
Awdurdod Lleol a’i gydweithwyr ym maes iechyd. Ers rhai misoedd, bu Grp Cynllunio a Chefnogi ar 
y cyd yn Adeiladu ar y gydberthynas waith dda sy’n bodoli eisoes ac ymhlith yr aelodau cyfredol 
mae Prif Weithredwr yr Awdurdod Lleol (Cadeirydd), cadeirydd y Grp Iechyd Lleol, Prif Weithredwr 
Ymddiriedolaeth Ceredigion a’r Canolbarth, Cyfarwyddwyr y Gwasanaethau Amgylcheddol a Thai, 
a Chyfarwyddwr y Gwasanaethau Cymdeithasol, cynrychiolydd Hybu Iechyd Powys a Cheredigion. 
Mae’r grp wedi comisiynu gwaith ymchwil gan Brifysgol Cymru, Aberystwyth am Strategaethau 
Cymunedol ac yn dilyn cyfarfod agored y daeth nifer dda o bobl iddo, trefnwyd cyfarfod cyntaf 
Cynghrair Iechyd Ceredigion ar gyfer mis Ionawr 2002 ac fe benodwyd Cydlynydd i’r Cynghrair 
Iechyd. Mae ymgynghori’n mynd rhagddo ar hyn o bryd ar gyfer llunio Cylch Gorchwyl drafft ar 
gyfer Bwrdd Partneriaeth Iechyd a Gofal Cymdeithasol ffurfiol. Hefyd mae’r Awdurdod yn 
croesawu’r mentrau y mae’r Cynulliad Cenedlaethol wedi eu rhoi ar waith drwy ei Strategaeth 
Gofalwyr a’r Grant Arbennig ar gyfer Gofalwyr, y cyllid ar gyfer caledi’r gaeaf a’r hyblygrwydd 
cynyddol, y mae’r cyfan ohonynt yn cael effaith uniongyrchol ar allu’r Awdurdod Lleol i gynnal pobl 
hn.



Wrth iddynt ddatblygu bydd y mentrau hyn, ynghyd â mentrau eraill, yn sicrhau gwell fframwaith ar 
gyfer cynnal pobl hn yn y Sir, ond er mwyn cael y budd mwyaf yn yr Amser byrraf posib, bydd 
angen gweithio mewn modd mwy cydlynol ar y lefel o wneud polisïau cenedlaethol ac yn lleol.

Systemau ar gyfer rhoi cefnogaeth pan aiff pethau o’u lle ym mywydau pobl hn 

Mewn partneriaeth gyda Darparwyr Gofal Cartref, Preswyl a Nyrsio Annibynnol a’r sector gwirfoddol 
mae’r Awdurdod Lleol yn cynnig amrywiaeth o wasanaethau cynnal ar gyfer pobl hn yn y gymuned. 
Mae llawer o’r rhain yn canolbwyntio ar hybu annibyniaeth a lles megis y gwasanaethau Gofal 
Cartref, Gofal Seibiannol a Gofal Dydd. Gwêl yr Awdurdod fod rhai o’r gwasanaethau hyn yn 
wynebu sialensau neilltuol a’u bod dan bwysau i ymateb i nifer fawr o alwadau cymhleth.

Gwasanaethau Gofal Cartref – Caiff bron 50% o’r gwasanaethau Gofal Cartref yng Ngheredigion 
eu darparu gan y Sector Annibynnol, ond mae’r darparwyr mewnol a’r sector annibynnol yn ei chael 
hi’n anodd iawn recriwtio Gofalwyr Cartref. Yn aml darperir Gofal Cartref ar lefel ddwys iawn i 
gleifion a gaiff eu rhyddhau o’r ysbyty i’r gymuned ac nid yw’n anghyffredin fod y pecyn gofal cartref 
dan yr amgylchiadau hyn yn cynnwys tîm o ddau o Ofalwyr Cartref yn ymweld â’r claf sawl gwaith y 
dydd i roi lefelau uchel o ofal personol sy’n cynnwys symud a chodi.

Y ddarpariaeth i’r Henoed Dryslyd – Bu i’r Cyd-Adolygiad diweddar ar Wasanaethau Cymdeithasol 
Ceredigion amlygu’r diffyg yn y ddarpariaeth i’r Henoed Dryslyd yn yr Awdurdod. Cadarnhawyd y 
farn hon yn ddiweddar mewn adroddiad gan yr Archwilydd Dosbarth am wasanaethau i’r Henoed 
Dryslyd yn yr ardal. Mae’r Awdurdod yn datblygu cynllun tymor byr, tymor canol a thymor hir ar 
gyfer gwella pethau, gan gydweithio gydag Ymddiriedolaeth GIG Sir Benfro a Derwen. Mae 
gwelliannau wedi eu gwneud yn syth, trwy benodi Geriatregydd Ymgynghorol yn yr ardal, penodi 
rhagor o staff gwaith cymdeithasol yng ngogledd a de’r Sir a rhagor o ddarpariaeth ar gyfer yr 
Henoed Dryslyd yng Nghartrefi Preswyl yr Awdurdod, ynghyd â datblygu darparydd annibynnol yn 
ne’r Sir. Fodd bynnag, yn y tymor hir, bydd angen i’r Sir weld cynnydd yn y ddarpariaeth breswyl 
arbenigol ar gyfer yr henoed dryslyd, er mwyn cyflawni’r galw’n ddigonol.

Cartrefi Preswyl/Nyrsio Annibynnol – hefyd fe nododd Adroddiad y Cyd-Adolygiad fod prinder mawr 
o ran y ddarpariaeth Cartrefi Nyrsio preifat yn y Sir ac mae’n fater o bryder difrifol bod nifer o 
gartrefi Preswyl a Nyrsio wedi cau yn y Sir tros y blynyddoedd diwethaf. Mae nifer y 
trosglwyddiadau y mae oedi arnynt o’r Ysbyty i Gartrefi Preswyl a Nyrsio’n is yng Ngheredigion nag 
ydyw mewn nifer o Awdurdodau eraill ond mae’r prinder Cartrefi Nyrsio yn yr ardal, a’r cyfraddau 
meddiannaeth uchel sydd ohoni yn y rhai sydd yn darparu gwasanaeth, yn cyfrannu at y broblem o 
oedi o ran trosglwyddiadau yn yr ardal.

Mae’r Awdurdod Lleol yn croesawu strategaeth ddiweddar y Cynulliad Cenedlaethol ar gyfer 
Materion sy’n Ymwneud â’r Gweithlu a’r cyllid a ddyrannwyd i gynyddu ymwybyddiaeth am ofal 
cymdeithasol yng Nghymru. Hefyd mae’r Awdurdod yn croesawu’r cyllid ychwanegol a gyhoeddwyd 
yn ddiweddar, i Awdurdodau Lleol ac Iechyd ar gyfer lliniaru’r pwysau dros y gaeaf, mewn 
partneriaeth â’r sector preifat a gwirfoddol. Yn anffodus, oherwydd mai cyllid tymor byr ydyw ni 
wnaiff ymdrin â mater gwaelodol y ffioedd i’r Sector Nyrsio a Phreswyl Annibynnol.



Beth yn fwy all y Sector Preifat a Gwirfoddol ei wneud i helpu i ddarparu gwasanaethau o 
safon i bobl hn 

Mae’r Awdurdod yn awyddus i ddatblygu cysyniad o Sector Gofal Cymdeithasol o fewn yr 
Awdurdod a gwella ei gydberthynas waith gyda darparwyr yn y Sector Annibynnol a Gwirfoddol. 
Hoffai wella ei ddarpariaeth Adfer a Chanolradd ac yn y tymor hir, fe hoffai gynyddu ystod y 
ddarpariaeth sydd ar gael i bobl hn i’w cynnal yn eu cartrefi eu hunain, trwy ddatblygu Tai gyda 
Gofal Ychwanegol. Mae’n archwilio hyn ar hyn o bryd ar y cyd â’r Adran Dai ac Ymgynghorydd 
blaenllaw ym maes darpariaeth Gofal Ychwanegol. Mae’r rhain, ynghyd â datblygu’r ddarpariaeth ar 
gyfer yr Henoed Dryslyd, yn feysydd lle bydd yr Awdurdod Lleol yn ceisio datblygu partneriaethau 
gyda darparwyr preifat a gwirfoddol, yn arbennig felly mewn meysydd lle gellir profi bod gwerth 
ychwanegol o ran darpariaeth arbenigol e.e. gofal i’r Henoed Dryslyd a Gofal ychwanegol.

Gwelliannau i’r ffordd y bydd Llywodraeth Leol a Chenedlaethol yn ymateb i anghenion pobl 
hn ac yn gweithio gyda’r Sectorau Preifat a Gwirfoddol i ddarparu gwasanaethau 

Yr allwedd i ymateb i anghenion pobl hn yw gwell dealltwriaeth o’r amrywiaeth o anghenion sy’n eu 
hwynebu yn y gymuned ar wahanol adegau ac mewn amgylchiadau gwahanol wrth iddynt dyfu’n 
hn. Yn hyn o beth, mae’n amlwg bod agweddau’r rhai sy’n darparu gofal, yn ffurfiol ac yn anffurfiol, 
yn amlwg yn werthfawr, ond yn bwysicach fyth, mae angen i Lywodraeth Genedlaethol a Lleol 
ddatblygu peirianweithiau cynllunio a fydd yn sicrhau, nid yn unig ymgynghori llawn gyda phobl hn 
ond hefyd eu bod yn cyfranogi fel dinasyddion o ran cynllunio a datblygu gwasanaethau i gyflawni 
eu hanghenion.

Materion sydd heb eu datganoli sy’n effeithio ar bobl hn yng Nghymru i’w trafod gyda 
Llywodraeth y DU 

Nid oes sylwadau i’w gwneud dan yr adran hon.

